
37 Cent et cent fois penser un penser mesme
38 D’un abusé je ne seray la fable

39 Estre indigent et donner tout le sien

40 Las sans espoir je languis a grand tort
41 Douce beauté a qui je doy la vie

42 Ange divin qui mes playes emblame

Source : Sonetz de P. de Ronsard mis en musique a IIII. parties - Paris, A. Le Roy & R. Ballard, 1576

Nomenclature :

E&peri us

[g—Contratenor
[5=—Tenor
9—Bassus

Source :
Sonetz de P. de Ronsard
mis en musique a llll. parties -
Paris, A. Le Roy & R. Ballard, 1576

Cent et cent fois penser un penser mesme
A deux beaux yeux montrer & nu son cceur,
Boire tousjours d’'une amere liqueur,
Manger tousjours d’'une amertume extreme.
Avoir la face et triste et morne et bléme,
Plus souspirer moins fléchir sa rigueur,
Mourir d’ennuy, receler sa langueur

Du vueil d’autruy faire loy a soy mesme,
Un court despit, une aimantine foy,

Aimer trop mieux son ennemy que soy
Peindre en ses yeux mille vaine figures :
Vouloir parler et n'oser respirer,

Esperer tout et se désesperer,

Sont de ma mort les plus certains augures.

Pierre de Ronsard

Nomenclature :

E&peri us

[g—Contratenor
[5=—Tenor
9—Bassus

Source :
Sonetz de P. de Ronsard
mis en musique a llll. parties -
Paris, A. Le Roy & R. Ballard, 1576

D’un abusé je ne seray la fable,
Fable future au peuple survivant

Si ma raison allait bien ensuivant
L'atrait fatal de ta vois véritable :
Chaste prophete et vraiment pitoiable
Pour m’avertir tu me prédis souvent
Que je mourray, Cassandre en te servant :
Mais le malheur ne te rend point croiable :
Car ton destin qui celle mon trespas,

Et qui me force a ne te croire pas

D’un faux espoir tes oracles me cache :
Et si voy bien veu l'estat ou je suis

Que tu dis vray toutefois je ne puis
D’autour du col me dénouer I'atache.

Pierre de Ronsard

Estre indigent et donner tout le sien,

Se feindre un ris, avoir le coeur en pleinte,
Hair le vray, aimer la chose feinte,
Posséder tout et ne jouyr de rien,

Estre délivré et trainer son lien,

Estre vaillant et couharder de crainte,
Vouloir mourir et vivre par contrainte,

De cent travaux ne recevoir un bien:
Avoir tousjours pour un servil hommage:
La honte au front en la main le domaige
A ses pensers d’un courage hautain,
Ourdir sans cesse une nouvelle trame
Sont les effets qui logent en mon ame,
L'espoir douteux et le tourment certain.

Pierre de Ronsard

Las ! sans espoir je languis a grand tort,
Pour la rigueur d’'une beauté si fiere,

Qui sans ouyr mes pleurs ny la priere
Rid de mon mal si violent et fort

De la beauté dont j'esperois support,
Pour mon service et longue foy premiere,
Je ne regoy que tourment et misere,

Et pour secours je n'attens que la mort.
Mais telle dame est si sage et si belle
Que si quelgu’un la veut nommer cruelle
En me voyant traité cruellement :
Vienne au combat icy je le déffie,

Il cognoistra qu’un si dur traitement
Pour ses vertus m’est une douce vie.

Pierre de Ronsard

Douce beauté a qui je doy la vie,

Le cceur, le corps, et le sang, et I'esprit.
Voyant tes yeux amour mesme m’aprit
Toute vertu que depuis jay suivie :

Mon coeur ardant d’'une amoureuses envie
Si vivement de tes graces s’éprit

Que d'un regard de tes yeux il comprit,
Que peut honneur, amour et courtoisie,
L’homme est de plomb, ou bien il n’a point d’ieux,
Si te voyant il ne voit tous les cieux

En ta beauté qui n’a point de seconde,

Ta bonne grace un rocher retiendroit :

Et quand sans jour le monde deviendroit,
Ton ceil si beau seroit le jour du monde.

Pierre de Ronsard

COLLECTION MUSICALE EN FORMAT NUMERIQUE
POLYPHONIES VOCALES DE LA RENAISSANCE

Guillaume Boni (ca.1530-ca.1594)
Ange divin qui mes playes emblame

a quatre voix

Nomenclature : Ange divin qui mes playes emblame,
Le truchement et le héraut des dieus,

F&perius D s .
e quelle porte es tu coulé des cieux,
18— contratenor Pour soulager les peines de mon ame ?
Toy, quand la nuit par le penser m’enflamme,
%Tenor Aiant pitié de mon mal soucieus :

Or, dans mes bras, ores dedans mes yeux,

7 Bassus Tu fais nolier I'idole de ma Dame.
Las ! ou fuis-tu ? arreste encore un peu,
Source : Que vainement je me soye repeu
Sonetz de P. de Ronsard De ce beau corps dont I'apetit me ronge :
mis en musique a llll. parties - Et de ses yeux qui me sont trespasser,
Paris, A. Le Roy & R. Ballard, 1576 Si non d’effet, seuffre au moins que par songe

Toute une nuit, je les puisse embrasser.

Pierre de Ronsard

